













Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2018  թվական  N  ____ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ 
«Հայաստանի Հանրապետության բյուջետային համակարգի մասին»  Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին և  ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 23-րդ կետին համա​պատասխան` Հայաստանի Հանրապետության կառավարությունը    ո ր ո շ ու մ     է.
1. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաս​տանի Հանրապետության կառավարության 2017 թվականի դեկտեմբերի 28-ի «Հայաստանի Հանրա​պետության 2018 թվականի պետական բյուջեի կատարումն ապահովող միջոցա​ռումների մասին» N 1717-Ն որոշման NN 5, 11 և 12 հավելվածներում կատա​րել փոփոխու​թյուններ ու լրացումներ` համաձայն NN 1, 2, 3, 4, 5 և 6  հավելվածների:

2. Սահմանել, որ սույն որոշման N 6 հավելվածում նշված շինարարական աշխատանքների գնումներն իրա​կա​նացվում են  «Գնումների մասին» Հայաստանի Հանրապետության օրենքի 20-րդ հոդվածի 4-րդ կետի համապատասխան:

3.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հիմնավորում
ՀՀ կառավարության <<Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 28-ի  N 1717-Ն որոշման մեջ փոփոխություններ ու լրացումներ կատարելու մասին>>   որոշման նախագծի վերաբերյալ
ՀՀ պետական բյուջեով <<Պետական նշանակության ավտոճանապարհների հիմնանորոգում>> և <<Տրանսպորտային օբյեկտների հիմնանորոգում>> ծրագրերի գնման մրցույթների արդյունքում առաջացել է շուրջ 1,3 մլրդ դրամի տնտեսում, որն ամբողջությամբ անհրաժեշտ է վերաբաշխման միջոցով ուղղել հրատապ հիմնանորոգում պահանջող այլ օբյեկտների շինարարական և նախագծային աշխատանքներին:  

Մասնավորապես.
Մ-11, Մարտունի-Վարդենիս- ԼՂՀ սահման կմ38+000-կմ43+000 (Վարդենիսի տարածաշրջան)  հատվածը գտնվում է շատ վատ վիճակում: Ճանապարհահատվածը կառուցվել է դեռևս Խորհրդային ժամանակներում և միջին լայնությունը կազմում է 6մ: Հատվածը անհրաժեշտ է հիմնանորոգել և անվտանգության նկատառումներից ելնելով, կատարել համապատասխան լայնացումներ՝ համապատասխանեցնելու դեպի Արցախ տանող 7.1 մ լայնությամբ Սոթք-Քարվաճառ նոր հիմնանորոգված ավտոճանապարհին: Նախագիծը առկա է: Կհիմնանորոգվի 5 կմ ճանապարհահատված՝ 706,076,3 մլն դրամ ընդհանուր արժեքով:
Մ-16, Մ-4-Ոսկեպար-Նոյեմբերյան-Մ-6 կմ0+000-կմ44+000 առանձին հատվածների (Իջևան-Նոյեմբերյան հատված) հիմնանորոգումը նախատեսված էր իրականացնել 2018-2019թ.թ.-ին, իսկ նախահաշվային արժեքը կազմել էր շուրջ 2,2 մլրդ. ՀՀ դրամ; 2018թ.-ի ՀՀ պետական բյուջեով նախատեսված է 1,4 մլրդ  դրամ: Մրցույթի արդյունքում կնքվել է պայմանագիր 1,2 մլրդ դրամ ընդհանուր արժեքով 2 տարվա ծրագրի համար: 
2018 թվականի պետական բյուջեով նախատեսված է եղել 1,494,479.0 հազար դրամ, որից  ելնելով մրցույթի արդյունքներից, տնտեսված միջոցները կազմել են 617,081.0 հազար դրամ: Առկա տնտեսված միջոցներով հնարավոր է ծրագիրն իրականացնել ամբողջությամբ 2018թ.-ին: Ուստի, որոշման նախագծով առաջարկվում է տնտեսված միջոցներից 430,286,4 հազար դրամը ուղղել շինարարական աշխատանքներին, իսկ 4,373.0 հազար դրամը՝ տեխնիկական հսկողության ծառայություններին (-617,081,0+430286,4+4373=-182,421,6): Կհիմնանորոգվի 6.1 կմ ճանապարհահատված:
Նկատի ունենալով ժամանակի սղությունը՝ պայմանավորված շինարարական աշխատանքների սեզոնայնությամբ, առաջարկվում է գնումներն իրականացնել  «Գնումների մասին» Հայաստանի Հանրապետության օրենքի 20-րդ հոդվածի 4-րդ կետի համաձայն՝ հրատապ բաց մրցույթ:

Միաժամանակ նշված որոշման նախագծով առաջարկվում է փոփոխություններ կատարել նաև 2019թ հիմնանորոգման ենթակա ճանապարհների արդեն հաստատված նախագծային աշխատանքների ցանկերում: Որոշ նախագծերի պատվիրման անհրաժեշտությունը վերացել է, առաջարկվել են նոր նախագծեր: Կատարված փոփոխությունների համար լրացուցիչ ֆինանսական միջոցներ չեն պահանջվում:

Հայաստանի Հանրապետություն, Երևան 0010, Վազգեն  Սարգսյան 3/3, հեռ.՝ (37410) 590001, էլ. փոստ՝ minister@mtcit.am

